


 

 ﴾بەناوی خودای گەورەو میهرەبان﴿

( 
ی
مد( ی زاینی کە دەیکردە شەوی ئیسراو میعراج ، بە ٢٠٢٤شەوێک لە شەوانی ساڵ ا هات کە جاران پەڕتووکێک هەبوو بە ناوی بیر

 کدەکرێت حەدیسی زەعیف بێت وەدەم خوێندەوە ، هەندێکیان بەراورد بە حەدیثەکان زۆر تەواوە و هەندێکی تریش میعراج نامە 

ی ) (رنی لیلة اسری علی نغمة ابابکر  )  کلمنی  ر
هەندێکی ،  لغة علی( علیرنی لیلة اسری علی  کلمنی ، شیعەکانیش حەدیسێکیان هێناوە ئەڵێ 

ی پێوە کراتریش 
م بەکۆی گشنی باسەکە باسێکی زۆر جوانە رش و خون 

ی
وە یان لە یەک شوێندا ووشەی نەشیاوی بەکارهێناوە ، بەڵ

دا سەرچاوەکان ئەوەندە بەردەست نەبوون تا حەدیسی زەعیف و سەحیح زۆر لە یەکیی جیا بکرێنەوە ەو لەوکاتلەبارەی ئیسراو میعراج 

 پێوەیە و کاتێک کنی ئینتەرنێتدا گەڕام تەنها لە سای ، لە تۆڕی
ی
 دەرەوەی میعراج نامەکەم بینی کە وێنەی بورای

 
ە چوومە  کوردپێدیا بەری

نوسرابوو بە ئەوم پەڕتووکە نی دی ئێفی لەگەڵ نیەو دەتوانیت یارمەنی کوردپێدیا بدەیت بۆ ئەوەی کە نی دی  سەرکردنەوەی بینیم

و بکاتەوە ، دواتر داوام لە باوکم کرد کە ئەگەر ئەو نامیلکەیەی مابێت زۆر بە خۆشخاڵیەوە نامیلکەکەی 
ی
ئێف ی ئەم نامیلکەیە بڵ

یەوە ، باوکم  نووسینی دەسنی نووسرابوو پەڕەیەی سەرەتاشی پێوە نەبوو کە هەندێکی بە هێنا پەڕەکانی زۆر کۆن بووبوون و چەند 

ن دەوتەوە ، یەکێک لە تەلەبەکانی کە زۆر زیرەک بوو خوشکێک بوو کە قورئانی تەواو کردبوو 
ی
گڕایەوە کە دەرزی قورئان بە منداڵ

ی ی دەخوێند  باوکم بە ئامانەت ، پاش ئەوەی کە نامیلکەکەی هێنایەوە ەو داوای ئەم نامیلکەی لهەروەها دەرش ریاض الصالحێر

مدا وونی کەسێکی سەر بە ئیس
ی
میەکان ل چەند لاپەڕەیەی پێشەوەی لەت کرابوو ، باوکم پرش ئەوە بۆ وات ل  کردووە ، ئەویش لەوەڵ

ێدا کراوە( ، پاشان هەڵەن و زیادەڕەوی تراج نامەکە درۆیە )مەبەست پێنر نامیلکەکە بووە کە شتەکانی ناوی عبینیویەنی ووتوویەنی می

باوکم بە تووڕەییەوە پن ر ووت دەبێت ئەو لاپەڕانەی کە دڕاوە بینووسیتەوەو پیوەی بکەیتەوە ، هەربۆیە هەندێکی بە نووسینەوە لە 

ووی بنووسمەوە هەم پێشەوە نووسراوەتەوە کە دەست و خەنی ئەو خوێندکارەیە کە پەڕتووکەکەی بە ئامانەت بردووە ، منیش بڕیارمدا 

و بیکەم بە نی دی ئێف و ئەو نوسخەیەی کە لەچاپ دراوە لەپاش نووسینەوەکە وێنەکانی هەمووی دابنێمەوە ، بەو هیوایەی کە 

ی و  جۆرێکیش بێت لە پاراستنی هونەری کوردی لە ڕووی شیعرو ئەدەبیاتەوە ، چونکە لە خوێنەران و موسوڵمانان سوودی ل  ببیێی

ێن کە سەردەمانێک لە بری سەیرکردنی فیلمی سینەمانی و ئینتەرنێت و گۆڤارەکان بەکاردەهاتن و ئێستادا ئەو ن امیلکانە بەکەمی دەبییی

شەوانە خەڵکانێک کۆ دەبوونەوەو کەسانێکی خوێندەوار دەیخوێندەوەو ئەوانی تریش گوێیان بۆ دەگرت و هەر کەسێک لەو گوێگرانە 

ەو داوا دەکەم لە بە چەندین شێوەی جیاواز وێنا و دا ر
ێکی ڕۆحی دەبەخشیە هەوادارانی ، لی  ی ر

ستان درووست دەبوو لە مێشکیدا و چی 

 لایە بە نی دی ئێف یان نوسخەی چاپکراو لە کوردپیدیا دایبنێت
ەنی ی ر
اخود ی خوێنەرەانی بەڕێز ئەگەر کەسێک شانامەی مەنیجەو بی 

ەن بەو ژمارە تەلەفۆنەی لە خوراەوە دام ناوە ئاگادارم بکاتەو  ی ر
ە دانانی شێخ ل ە تا بتوانم بینوسمەوەو دایبنێم لە کوردپیدیا ، مەنیجەو بی 

نی شەستەکان 
ی
ی عەسری( ساڵ فاتیحی شیخ فەتاح لە گەڕەی چوارباخ و چاپەکەش لە کەرکووک کراوە لە چاپخانەی )محمد ئەمێر

ێتلەچاپدراوە  ر
فۆنی بە ڤایبەر یان واتس ئەپ بە ژمارە تەلە ، ئەگەر هەر بەڕێزێک هەیبوو دەتوانێت ووێنەی بگرێت و بۆم بنی 

(٠٧٥٠١٥٣٧١١١. ) 

 تێبینی / 

 ( ی پێوە ٤، ٣،  ٢،  ١لاپەڕەی ) نەبوو دواتر لەلایەن برایەی بەڕێز بە ناوی کاک قەندیل ، دیارە ئەم پەڕتووکەی لە کوردپێدیا

م کڕۆژێک پەیوەندی پێوەکردم و بینیبوو ، خوای گەورە پاداشنی باتەوە 
ی
ۆن پن ر ووتم کە من نوسخەیەی لام هەیە بەڵ

نی 
ی
ئەپەوە وێنەکانی ئەو ش  چوار لاپەڕەی سەرەتای بۆ ناردم و  دواتر لەڕێگەی واتسە وابزانم ، ی (١٩٧٣)بووەو چانی ساڵ

 ەسنی خوێنەران . خستمەوە بەردبە تەواوکراوی منیش زیادم کرد و 

  وی شێوەی نووسینەکەیەوە بۆئەوەی خوێنەر باشیی نی  بگات . هەندێک ووشەم دەستکاری کردووە لەڕو 

 ز( ١٩٧٢کە وێنەی پەڕتووکە کۆنەکەیە چانی ) نامەکەم داناوەتەوە  لە کۆتاییدا وێنەی لاپەڕەکانی میعراج 

  لە هەندێک ووشەی تێنەگەشتووم کە حیی نووسراوە ، چونکە چاپەکە کۆن بووەو ئەوەی لن ر تێنەگات دەتوانێت لە کۆتاییدا

اوەکان بکاتەوە سەیر   .ی لاپەڕە وێنەگیر

 دانیشتووی ناحیەی ز  :  نووسینەوەی
ی
 .ەڕایەن سەر بە پارێزگای سلێمانی یحنر محمد سعید گڵیجاڵ

 معراج نامه

 شەوی ڕووناک

 هەڵبەستەی

 مل عبدالسلم حیدری کوڕی مل محمد حیدری

 خۆشناوەنی کە لەگوندی
 

 مدرش بەناوبانکی

 بێتواتە قضای ڕانیە

ی عصریلەسەر ن  فقەی محمد امێر

 خاوەنی کتێبخانەی تریی لە کرکوک چاپ کرا

 

ی عصری  حقویی چاپ لێدانی محفوظە بؤ محمد امێر

 هەری  طبعی بکا قانونا مسؤل دەنی  

 

 میلدی  ١٩٧٣هجری         ١٣٩٣

 بەناوی خوای گەورە *  *

 ₍₍بسم اللە الرحمن الرحیم  ₎₎ 

 کتابه الک
ی
 ریم : قال اللە تعال ی

 سبحان الذی اسری بعبدە لیل من المسجد الحرام ₎₎ 

یه من آیاتنا  ال المسجد الاقصی الذی بارکنا حوله لیی

 انه هو السمیع البصیر . 

 ₍₍الآیة ₎₎ 

 

 قال رسول اللە صلی اللە علیه وسلم : 

 رنی لیلة اسری علی نغمة ابابکر (
 )  کلمنی

                                                                                                                                                             

 )) الحدیث((

 ئەم چەند هەڵبەسەتەیم لە بابەت شەوڕەوی ) معراحیی (

ینی کوردی)صلى الله عليه وسلم( حەزرەنی )محمد(   شیر
 بە زوبانی

 ە دڵێکی ڕووناکبۆ خوێندەوارانی کورد پێشکەش ئەکەم ب

 تکا . 

 

 

 

 

 )) دانەر ((

 ﴾بسم اللە الرحمن الرحیم  ﴿

 (شەوی ڕووناک  )

 بە ناوی خووای بەرز و نی  هامتا

ی سەما  دانەری ئەرض و ڕاگیر

 

 کەش نی  کەسان پەنای هەژاران

 ئاودێری باغ و ناو دەیمەکاران 

 

 صەلات و سەلام نی  حەد و حیساب

 لەسەر محمد هەم ئال و ئەصحاب

 

 خوەنی میعراج بۆ خزمەت خودا

 چرای تاریکی ڕێگای ئیهتیدا )اهتدا(

 

 بۆ ئال و ئەشحاب سەلام دەوام نی  

 دەسا برایان گوێ لە )سلم( نی  

 

 باش میعراحیی ئەحمەدی موختار

 بۆتان بەیانکەم بە نەظم و ئەشعار

 

ی عەباس  زانای بەناوبانگ سا ئیێی

 ڕیوایەت ئەکا ئە لە خیر الناس

 دەفەرمی  شەوێکی وابوو ئەحمەد 

 کە بیست و حەونی رجب اللە بوو

 

 فاختە )) یعنی ((
ی
 شەوێک لە ماڵ

 کحیی مامی خۆم ناو )) ام هانی ((

 

 فاتیمەی کچم عومری نۆ ساڵ بوو

 لەلام خەوتبوو ساحب جەمال بوو

 

 یەکێک بە توندی لە نیوەی شەودا 

 ) فاختە ( ی دەدا
ی
 لە دەرگای ماڵ

 

 ەوم ناردە دەرفاتیمەم هەڵستاند ئ

 تاکو بزانی  زوو باس و خەبەر

 

 وەخنی  چووە دەر ئەو  بەلک چاوە

 شتێکی وای دیت لەوێ وەستاوە

 

 جلک و لیباش لە زێڕی سوورە

 هەموو ئەندامی سەر تا نی  نوورە

 

 هەیە یەکێک لە مەغرب
ی
 دوو باڵ

ق وەستاوە نەجیب یەکێک لە مەسری

 ووشەی شەهادەت لە نێوچاوانی

 وو خەتی نوورانیوەها نووسراب

 

 تاجێک لەسەریا وەک بەدری تام 

 لەگەڵ فاتیمە خۆش هاتە کەلام

 

 بە باوکت بڵێ ئەوبێتە لامان 

 خوا بۆی ناردووە قافڵەی سەلامان 

 

 بۆخۆی هاتە دەر ئەحمەدی خەلیل 

 سەیری کرد ئەوا لەوێ جوبرەئیل

 

 برەئیل دەیفەرموو یا رسول اللەوج

 سەلامت لێ بێ یا حبیب اللە

 

 شریفتان هەڵسێ گەورەی خۆشەویستت

 خۆت گورج بکە بە چالاکی چوست

 

 ئەمشەو میوانی پەروەردگاری

 لە بۆ معراجی کردووی دیاری

 

 ئەمەی کەزانی نەبی عدنانی

 دڵی پڕبوو لە شادمانی

 

 دەیفەرموو ئەی نەبی موختارجوبرەئیل 

 لەبۆم هێناوی بوراقی نازدار

زانراوەتەعریفی بوراق وەها   

 عالەم ڕیوایەت کراوە  لە فەخری

 

 لەشی وەک ئەسپ لەکەر گەورەتر

 هێسترڕوخسار ئادەمی نەک هێندەی 

 

 ڕەنگ بۆرو بەڵەک خرخاڵ لەپادا 

 تەوصیفی بوراق کەس شەرحی نادا

 

 زینێکی نەخشین لە دوڕرو گەوهەر

 لەسەر پشتی بوو لەبۆ پێغەمبەر

 

 بوراقی کەدی ئەحمەدی موختار

 رسەری سوڕ دەما لە کاری جەبا

 

 خەریک بوو سواربێ لە بوراق نەبی

 هاتە ئیضطیراب بوراقی ڕەبی

 

 جوبریل دەیفەرموو بوراقی نازدار

 قەسەم بە زاتی واحد القهار

 

 لەمەی گەورەتر لەم خۆشەویست تر

 چێتە پشتت تا ڕۆژی مەحشەرنا

 

 هەڵبژێردراوی هەموو ئینسانە 

 ئەمە خاوەنی نورو عیرفانە

 و خەڵات قورئان بۆ ئەم دێ بەدیاری

 ئەمە شەفیعی ڕۆژی عەرەصات

 

 بوراق جوابی دا لەم بوون سوار

 ئادەم و نوح و خەلیلی نازدار

 

 جوبرەئیل دەیفەرموو ئەی بوراق بەخوا

 ( تاجی ئەنبیاصلى الله عليه وسلمهەر محمدە )

 

 دونیاو قیامەت بۆی دانراوە

 لەولاکە لەولاک وای خەبەر داوە

 

 هەر ئەو شەفیعی خاوەن گوناهە

 پشت و پەناهەبۆ فیرقەی ئەثیم 

 

 تە جواب گوتی جوبرەئیلئەمجا ها

 وەعدم پێ بدات ئەحمەدی خەلیل

 

 لەڕۆژی مەحشەر لە من سوار بێ

 سوپا سالاری فەوجی ئەخیار بێ

 

 عەهدی کرد دەرحاڵ ئەحمەدی جوانڕۆ

 لەڕۆژی مەحشەر سوار ئەبم لەتۆ

 

 ئەحمەد سوار بوو لە پشتی بوراق

 شۆڕە سوارێک بوو لە عالەمدا تاق

 ازا فڕاندی بوراقی چالاک ئ

 ئەحمەدی بردە ئەوجی ئەفلاک

 

 لەئاسمان جوبرەئیل ڕووی کردە بوراق

 گوتی دایبنێ ئەستێرەی ئافاق

 

 ووتی ئەی ئەحمەد نوێژکە دوو ڕکعەت

 ئەی تکاکاری ڕۆژی قیامەت

 

 ئێرە مەشهوورە بە وادی عەقیق

 گەلێک پیرۆزە ئەی نەبی شەقیق

 

 ردیسان سوار بوو ڕەسولی موختا

 کەسێ بانگی کر لە طەرەف یەسار

 

 ئەحمەد ڕاوەستە من نەسیحەت کارم

 بۆ تۆو ئوممەتت بەدڵ هۆشیارم

 

 هیچ گوێی پێ نەدا ئەحمەدی ئەمین

 بوراقی ڕانی ئەم سواری ڕەنگین

 

 دووبارە دەنگێک لە پشتیەوە هات

 ڕاوەستە ئەحمەد تاکو دێمە لات

 

 لەوێش تێپەڕی هیچ گوێی پێ نەدا 

 ن بانگی کرد بە صەدایەکێ تر دیسا

 گوتی وەستانت گەلێک مەقصودە

 بۆ تۆو ئوممەتت زیادە بەسوودە

 

 لەپاشان دیتی ژنێکی جوان 

 جوانی وا نەبوو لە نەوعی ئینسان

 

 وەک مانگی تابان ئەدرەوشا لە دوور

 دەورو پشتی خۆی پڕ کردنبوو لە نوور

 

 گوتی ڕاوەستە ئەی فەخری عالەم

 ئادەم ڕەئیس و گەورەی ئەولادی 

 

 من نەسیحەت کارم هەتا قیامەت

 بۆ تۆو ئوممەتت بەبێ خیانەت

 

 بە چوستی ڕۆیی لەوێش تێپەڕی

 جوبرەئیل ووتی بە پێغەمبەری

 

 ﴾( بە بیت المقدسصلى الله عليه وسلمباسی گەیشتنی حضرەت محمد )﴿

 

 

 لیرە دابەزە ئەی نەبی ئەقدەس

 بەچاو ببینە بیت المقدس

 

 وەختێ دابەزی ئەحمەدی موختار 

 نی لەپێش بوو ئیظهارجەناتی عەد

 مەهبەطی زومرەی بەرزی ئەنبیا

 بیت المقدس قیبلەی ئەصفیا

 

 لە دەرگا جوانێ وەستاوە  دیتی

 شیعاعی نووری وەک ڕۆژ بڵاوە

 

 دەستی لە مل کرد بەخۆشەویستی

 ماچ کرد بەچاوی مەستیئەحمەدی 

 

 ( کە چووە ژوورەوەصلى الله عليه وسلمدەسا محمد )

 فیرقەی ئەنبیا کۆدەبوونەوە

 

 یمامیان نوێژی بۆکردنبوو بە ئ

 عەهدی گەورەی لێ وەرگرتن

 

 نوێژی بۆیان کرد ڕەسول بڵاوبوون

 ئەحمەد و جوبریتل هەر لەوێ مابوون 

 

 مەنبەعی یەقین ( صلى الله عليه وسلمدەسا محمد )

 ووتی بە جیبریل ئەی برای ئەمین

 

 لە بۆم بەیان کە ئەم دوو دەنگە کە

 لەڕی بانگیان کرد لەگەڵ ژنەکە

 

 وەستابووئەو کوڕە کێ بوو کە ڕا

 کە ئێمە هاتین لەبەردەرگا بوو

 جوبرەئیل فەرمووی ئەی نەبی نازدار

 ئەمەی لە پێشا بانگی کرد یەکجار

 

 یان بووقصیدی فیرقەی دئەمە 

 کە ڕانەوەستای حیفظی مەنان بوو

 

 ئەگەر وەستابای موحەقیق قوربان

 یان ئومەتت ئەبوون بە دبەعضێک 

 

 دەنگەکەی دومین هی جولەکان بوو

 ڕانەوەستای حفظی مەنان بوو کە

 

 ئەگەر ڕاوەستابای سەیدی مەکە

 بەعزێک ئوممەتت دەبوون جوولەکە

 

 ئەو ژنەی دیتت کە زۆر جوان بوو

 مەعلوومت ببێ ئەوەش دنیا بوو

 

 قبووڵت نەکرد تۆ دنیای فانی

 بۆ خۆو ئوممەتت زۆر چاکت زانی

 

 ﴾( بۆ ئاسمانی یەکەمین صلى الله عليه وسلمباسی چوونی حضرەتی محمد ) ﴿

 جار هەتە دەر ڕەسولی خودائەم

 ڕۆیی بەسەرکەوت لە صخرة اللە

 دیتی میعراجێک یەعنی لەر دیوان

 نیصب کراوە هەتاکو ئاسمان

 

 پلەیەک لە زێر یەکێ لەزیو بوو

 دیبووەشتی جوانی وا هیچ کەس ن

 

 کاتێ گەیشتە ئاسمانی یەکەم

 لە دەرگای دەدا جیبریلی ئەکرەم

 

 ەرگا دەرگەوان ووتیان کی یە والەد

 وەها بە شدەت لە دەرگا ئەدا 

 

 جیبریل دەیفەرموو من جوبرەئیلم

 هاوڕێو ڕەفیوی ئەحمەد خەلیلم

 

 هاتووە بۆ میعراج بە ئەمری خودا

 دەعوەت کراوە نەبی مصطفی

 

 دەرگایان لاداو گوتیان مەرحەبا 

 لەتۆو ڕەفیقت ڕەسوولی خودا

 

 وەهای فەرمووە ڕەسوولی عالەم

ادەمگەورەترینی ئەولادی ئ  

 

 ئاسمانی یەکەم سەرپاک لە دووکەڵ

 وەهای داناوە خودای عز وجل

 مەلائک صەف صەف هەمووی وەستاون

 بۆ ئەمری خودا دەست لەسەر چاون

 

 هەندەک لە ڕکوع هەندەک لە سجەجدە

 بەجێ دەهێنن ڕەفتاری بەندە

 

 سەرچاوەی نیل و ڕووباری فورات

 لە ئاسمانی یەکەم سەرچاوەی ئەهات

 

ەدیت نیوەی لؤلؤ بووقەصرێکم د  

 نیوەی زوبورجەد وەها معلوم بوو

 

 لەناو ئەم قەصرە ئاوێکی سپی

 هەزار ماشاءاللە لەکاری ربی

 

 گوتم جوبرەئیل ئەی برای ئەنوەر

 لەبۆم بەیان کە قەصری پڕ گەوهەر

 

 وەڵامی داوە ئەمە کەوثەرە

 خەڵاتی تۆیە ڕۆژی مەحشەرە

 

 عەجائب دیتم یەک مەلائیکەت

بو عظیم و لخولقەت سواری ئەسپێ  

 

 لەژێر دەستی دا حەفتا هەزارە

 هەمووی مەلائک بەندی جەبارە

 هەریەک لەدەستی گورزێکی نورین

 دیسان ڕووم کردە جیبریلی ئەمین

 

 لەبۆم بەیانکە کاری ئەمانە 

 ڕەفتاریان چیە لە سەر ئاسمانە

 

 ووتی ئەمانە کاریان وەهایە

 هەرکەسێ بکات بێ ئەمری خوایە 

 

بانگ ئەکەن لە ئەرزو ئاسمانئەوان   

 بێ ئەمری خوای کرد فڵان کوڕی فڵان 

 

 مەجموعی عالەم ناخۆشیان دەوێ 

 ئەوەی چاکە بکات زۆر خۆشیان دەوێ

 

 شتێکی کەم دی قودرەتی قدر

 مەلائیکەتێک لە بەفرو ئاگر

 

 نیوەی لە بەفر و نیوەی لە ئاگر

 کە چووم لەبۆلای دیتم عەجیب تر

 

سەران للیکوهەزاران سەر و لە   

 هەزار دەموچاو پڕ لە گەوهەران

 

 لە هەر دەموچاو هەزار زوبانە

 بە هەزار لوغەت هەریەک لەوانە 

 دەکەن تەقدیسی خودای کەریمە

 ئەم بە چاوی دی خودا عەلیمە

 

 جار جاریش دەیگوت خودای جەبار

 دڵیان ساف بکەی بۆ یەک ئیماندار

 

 ئیتر مالائیک خڕ دەبوونەوە

لەدوای منەوە سەفیان دەبەستا  

 

 بوم بە ئیمامیان نوێژم  بۆ کردن

 بۆ منو ئوممەتم دوعایان دەکردن

 

 ئیتر سوار بوم لە بوراقی جوان

 هەتاکو هاتین بۆ دووەم ئاسمان

 

 ئاسمانی دووەمین سەرپاک ئاسنە

 لەلای مەلائیک ناوی ماعونە

 

 چەندم دەدیتن مەلەک چین بەچین

 هەموویان سوار لە ووڵاغی ڕەنگین

 

وو لەدەستیان شمشێری نەسرینهەم  

 لەناویانا بوو دوو پیاوی نورین

 

 دەسا ئەیفەرموو جیبریلی ئەمین

 ئەگەر نازانی ئەم سوارانە چین

 

 



16 
 

 پشتو پەناهی جێشی موسوڵمان

 کۆمەکیان ئەکەن لەڕۆژی مەیدان

 

 ئەم جووتە پیاوە لەناویانایە

   السلام( ا)علیه یەکیان عیسا و ئەویان یەحیایە

 

یان ئەی ئەعمەد ئەمینبڕۆ بۆلا  

 سەلامیان لێ بکە بەزبانی شیرین

 

 چووم سەلامم کرد لەم جووتە پیاوە

 گەلێک بە تەعظیم جوابیان داوە

 

 ئەمجار مەلائیک هاتن بەیەکجار

 بوم بە ئیمامیان وەکو ئەوەڵ جار

 

 دەسا ڕۆیشتم بۆ سێیەم فەلەک

 زۆرم چاو پێکەوت لە فیرقەی مەلەک

 

ار مەلەککۆمەڵێکم دیت سەد هەز  

 هەر یەک لە دەستی بەیداغی کەسک

 

 جوبرەئیل گوتی چاکتر بزانە

 ئەمانەش مەئمورن بۆ ڕەمەزانە

 

 مەئموری شەوی لیلة القدرن

 ڕەحمەت هێنەری مەجلیسی ذیکرن

 لەگەڵ ئەوانیش جووتێک پیاون

 لە بەحری نورا غەرق کراون

 

 جوبرەئیل گوتی برام بزانە 

   السلام( ما)علیه یەکیان داوودە یەک سولەیمانە

 

 کوڕێکی دیم دیت لەوێ دیاردا 

 ڕوخسار وێنەی مانگ شەوی لە چاردە

 

   )علیه السلام( ئەویش یوسف بوو لاوی کەنعانی

 جەمالی یوسف هەر خوا دەیزانی

 

 کە چووم بۆلایان قیامیان دەکرد

 بۆ من و ئوومەتم دوعایان دەکرد

 

 دیسان مەلائیک هاتن تەمامیان

رد بووم بە ئیمامیاننوێژم بۆیان ک  

 

 سەرپاک لە مس بوو ئاسمانی سێمین

 عەجیب تەعمیر و بینای نەخشین

 

 جوبرەئیل دەیفەرمو برای )ئەمین(

 مەلەک پێی دەڵێن )المزین(

 

 ئەمجار ڕۆیشتم بۆ چوارەم سەماء

 سەرپاکی زیو بوو زیوێکی بەیضاء

 لەوێشم دیتن چەند هەزار هەزار

 ئەنواعی مەلەک بێ عەدو ژمار

 

 دیتم پیاوێک وەک کێوی نوورە

 لەوێ دانیشتووە گەردن بلوورە

 

 لەسەر ڕووخساری برقی ئەنوارە

 جوبرەئیل فەرمووی برای نازدارە

 

خەیاطی ذاکر )علیه السلام(ئەمە ئیدریسە   

 سەلامی لێکە چالاک و ماهر

 

 سەلامی لێ کرد جوابی داوە

 بۆ من و ئوممەتم دەست بەدوعاوە

 

ئبلەوێش دیتم شتێ عەجا  

 یا سبحان اللە کەریم و واهب

 

 مەلەکێکم دیت عظیم الجسد

 سەری موعەلەق بە عەرشی صەمەد

 

 پای چەقاندبوو لە تحت الثری

 لە قودرەتی خوا هەزار ماشاء اللە

 

 دانیشتووە لەسەر کورسیەکی نورین

 مەلەک لەبەردەست وەستاون چین بە چین

 لەلای ڕاستەوە لەوحێکی نوورین

رێکی نەخشینلەلای چەپەوە دا  

 

 دڵ لێی دەهاتە ترسان و لەرزین

 ئەأنۆ دەهاتە هەژان و تەزین

 

 مووی ڕیشی وەکو مار پێچ و لوولە

 پاشا لە ترسی ئەبوو مەلوولە

 

 قەت بەپێخەنین لێوی نەهاتە

 تاریکی سەر ڕووی بیری زوڵوماتە

 

 لەنێو چاوانی غەزەب دیارە

 ڕوو گرژە عەینی وەک زەهری مارە

 

رد برام جوبرەئیلبۆ منی بەیان ک  

 ڕۆح کێشە ئەمە یەعنی عیزرائیل

 

 ئەمجار چوومە لای سەلامم لێ کرد

 هیچ جوابی نەدا جوبرەئیل ڕووی تێکرد

 

 فەرمووی بۆچ نادەی جوابی سەلام

 نازانی ئەمەیە سەیدولئەنام

 

 نازانی ئەمە سەید ولخەلقە

 یەعنی محمد )صلى الله عليه وسلم( مەنبەعی صیدقە

 هەڵسا لەبەرم ئەمجار بە ئیکرام

 سێ دەفعە جوابی دایەوە سەلام

 

 لێم پرسی گوتم هادیم و لەذات

 چڵۆن ئەکێشی ڕۆحی مەخلوقات

 

 جوابی دایەوە بە ئەمری خودا

 پێنج هەزار مەلەک لە بەردەستم دا

 

 هەروەختێ زانیم ئەجەل هاتە سەر

 یەکێک ئەنێرم چلیان بە دەفتەر

 

 ڕۆحی دەردێنن لە گۆشت و پێستی

ەستیهەتاکو ئەژنۆی لەوێ دەو  

 

 دیسان ئەکێشن تا دێتە گەردەن

 بە ئەمری خودا دەستی لی بەردەن

 

 دەسا من لێرە دەستی بۆ ئەبەم

 وەک مووێک لە ناو ماست دەری ئەکەم

 

 ڕۆحی ئیماندار دەچێتە جەنات

 ڕۆحی کافران دەچێتە زوڵومات

 

 ئەم لەوحە دارەی لەلام دانراوە

 ناوی هەموو کەس تێدا نووسراوە

ت لە بۆ گیاندارکاتێ ئەجەل ها  

 بە ئەمری خودای خالق و جەبار

 

 ناوی لە لەوحا ڕەش ئەبێتەوە

 گەڵای لە داریش بەر ئەبێتەوە

 

مەدی خەلیلئەمجار دوعای خواست ئەح  

 قابضی جێ هێشت یەعنی عیزرائیل

 

 بۆ خۆی ئەفەرمێت ڕەسولی ئەکبەر

 دیتم پیاوێک گەلەک منەوەر

 

 جوبرەئیل فەرمووی ئەی نەبی جەلیل

   )علیه السلام( بناسە ئیبراهیم خەلیل ئەمە

 

 کاتێ چوومە لای گوتی مەرحەبا

 یاخوا بەخێر بێیت نەبی موجتەبا

 

 هەتا قیمەت ڕەب ولعیزەتت

 خێر ئەبارێنی بۆ تۆو ئوممەتت

 

 دەسا لێی پرسی نەبی موختارە

 ئەی خەلیل چیتە لێرە ڕەفتارە

 

 فەرمووی ئەی گەورەی ئەولادی ئادەم

ەعمالی عالەم ئەنواڕمە نووری ئ  

 بەڵام لە ئەعمالی کەلیمەی شەهادە

 بەنورترینی کاری عیبادە

 

 لەوێش نوێژم کرد بۆ جەمعی مەلەک

 دەسا ڕۆیشتم بۆ پێنجەم فەلەک

 

 ئاسمانی پێنجەم لە زێری سوور بوو

 ناوی منیرە وەها مەشهوربوو

 

 لە ئاسمانی پێنج دیتم یەک دەرگا

 وەکو لەوحی زێڕ شوعاعی ئەدا

 

ی نورین کلیل درابووبە قفڵ  

 کەلیمەی شەهادەی لەسەر نوسرابوو

 

 کاتێ خوێندیەوە ئەحمەدی موختار

 دەرگا کراوە قوفڵ کەوتە خوار

 

 وەختێکی ڕوانی سید الوری )وەرا(

 لە ئاسمانی پێنج تا تحت الثری

 

 هەر تاریکایی و دوکەڵ دیارە

 یەعنی جەهەنەم جێگای کوفارە

 

 یەکێک لە دەرگا چڵۆن وەستاوە

ێوچاوان گرژ و ڕوومەت ژەهراوەن  

 جوبرەئیل فەرمووی ئەحمەدی موختار

 ئەمە مەشهورە بە خازینی نار

 

 ئەوە مالیکی ئاگرو نیرانە

 لەبۆ جەهەنەم ئەو دەرگاوانە

 

 چووە لای مالک سەیدی عەدنان

 سەلامی لێکرد بە شیرین زوبان

 

 سەلامی لێکرد نەبی موعەظەم

 جوابی نەداوە ئاغای جەهەنەم

 

مجار جوبرەئیل هاتە گفتوگۆئە  

 فەرمووی ئەی مالک چاک بزانە تۆ

 

 ئەمە ڕەهبەری دونیاو هەم دینە

 ئمە ئەحمەد و طاها و یاسینە

 

 مالک زوو هەڵسا عوزری هێناوە

 دەستی لەسەر چاو وەستا بەپاوە

 

 عوزرم قوبوڵکە ئەی فەخری عالەم

 ئەی نووری پشتی حەزرەتی ئادەم

 

ئەکرەمئەمجارە فەرمووی ڕەسوولی   

 پێشانم بدە ئاگرو جەهەنەم

 ووتی ناتوانم بێ ئەمری خودا 

 دڵت لێم نەشکێ یا ڕەسول اللە

 

 ئەمجار لە تەرەف خوا بانگ کرا

 لە قسەی محمد )صلى الله عليه وسلم( دەرنەچی ئەصلا

 

 دەر لەحظە لای دا پەردەی جەهەنەم

 نعوذ بالله ناگوترێ بەدەم

 

 هەر تاریکایی و گرمەی نیران بوو

مانگی نیسان بوو گرمەی وەک هەوری  

 

 حەفتا هەزاران دەریا غیسلین

 حەفتا هەزاران زوخا لەگەڵ خوین

 

 حەفتا هەزاران قەتران و ئاو بوو

 حەفتا هەزاران مسی تەواو بوو

 

 لەدەوری هەریەک لەم بەحرو دەریا

 شارێکی ئاگر دای نابوو خودا

 

شارێک لە ئاگر هەزار کوللیلە   

 خانووی دانابوو زاتی کردگار

 

ر خانوێکی لە تابووت هەزارلەهە  

 درووستی کردبوو خالقی جەبار

 لەهەر تابووتێ حەفتا هەزار جۆر

 عەزابی تێدابوو بۆ ئەهلی فجوور

 

 دووپشکم دیتن وەکو ئێستران

 مارم چاو پێکەوت وەکو حوشتران

 

 بەچاو من ئەمدیت حەفتا هەزار بیر

 درووست کرابوون هەر لە زەمهەریر

 

 ﴿باسی دیتنی حضرة محمد )صلى الله عليه وسلم( چەند کۆمەڵێ لە جەهەنەمدا﴾

 

 چەند ژنێکم دیت بە گریانو زار

 هاواریان ئەکرد مەلوول و عەمبار

 

 پرسیم لە جیبریل ئەمانە چینە

 عەزابیان وەها بە شدەت و قینە

 

 گوتی ئەمانە لە فیرقەی ژنان

 خۆیان جوان ئەکرد بۆ غەیری مێردیان

 

 ژنانم ئەدی لە ناو ئاگردا

جیر لە ملدابەرگی قەطران و زن  

 

 گوتیان ئەمانەن حاڵیان زەبوونە

 لەگەڵ مێردیان ڕوو گرژ بوونە

 هەندەک ژنم دیت هەڵواسرابوون

 بەپرچیان دەمیان بە واوەیلا بوون

 

 بە ئاگر ئەکوڵا مێشک و دەماغیان

 پرسیم لە جیبریل حاڵو سۆراغیان

 

 جوبرەئیل فەرمووی کە ئەم ژنانە

انەپەرچەمیان دیار بووە لەلای بێگ  

 

 هەندەک ژنم دیت لاڵ و کوێر و کەڕ

 لەناو تابووتی ئاگری بێموفەڕ

 

 گریانیان ئەکرد شین و واوەیلا

 بە غەیری زاری زوبان ناسوڕا

 

 ووتیان ئەمانە فیرقەی ژنان بوو

 کە غوسڵی حەیضیان لەلا گران بوو

 

 بێ موبالات بوون لە ڕۆژو نوێژیان

 ئەبێ بچێژن عەزاب و ئێشیان

 

یت بە هاوار ڕۆڕۆهەندەک ژنم د  

 لەدەست عەزابیان ناکرێ گفتوگۆ

 

 جەرگ و هەناوی خۆیان لە دەمدا

 ئەیان خوارد لە گەڵ بلپە و تەم دا

 



27 
 

 

 ووتیان ئەمانە ژنی گەوادن

 حاڵ شڵەژاون وا نامورادن

 

 زۆر پیاوم ئەدی نعوذ بالله

 لەدەست عەزابیان پەنا بە اللە

 

 جەسەدیان وەکو شاخ و جیبالان

ات وێنە مناڵانزیڕەیان ئەه  

 

 ئاگر ئەسووتا لە طەوقی سەریان

 ئەهاتە دەرێ لە پشتو بەریان

 

 گوتیان ئەوانە کەوا بێ نازن

 لە قەومی لوط و فیرقەی نێربازن

 

 کۆمەڵێکم دیت ئاگر لەبەردا 

 زنجیری ئاگر لە دەست و ملدا

 

 مارو دووپشکی زۆر دەیان گەزن

 ناتوانن بۆ هیچ لایەک ببەزن

 

کەوا لە دونیاووتیان ئەمانە   

 دەوڵەمەند بوون و زەکاتیان نەدا

 

 شیربایان ئەخوارد وابوو لەلایان

 بەپارەی کچان بکەن قەڵایان

 ئێستاش عەزابیان ئەبێ وەهابێ

 مەگەر مەرحەمەت لەلای خودا بێ

 

 بەعزێکم ئەدی هەر خوا ئەیزانی

 عەزابی ئەوان ناکرێ نیشانی

 

 ئاگر لەبەریان وەک بای بەهاران

می بوو وەک هەوری باران گرمە گر  

 

 بەگورزی ئاگر وایان لێ دەدان

 لەدەست ناڵەیان دەغیل و ئامان

 

 ووتیان ئەمانەش ئەهلی غروورن

 بە دەعیەو بە فیز کەوا مەشهورن

 

 نعوذ بالله لەم نەدامەتە

 بمانپارێزی خوا لەو زیللەتە

 

 چەندم دەدیتن لە ئەهلی عەزاب

 حیفظ مان بکات خودای وەهاب

 

ۆرترینی ئەهلی جەهەنەمبەڵام ز  

 هەموو هەر ژن بوون بە خودا قەسەم

 

 ماڵ خۆری هەتیو هەم ئەهلی ڕیبا

 چڵۆنم دیتن نعوذ بالله

 هەندێکم ئەدی لە پیاوو لەژن

 ئەوەڕین وەک سەگ لە دەوری بزن

 

 ناڵەیان ئەهات لە ناو ئاگردا

 بە دەنگی غەیبی وەها بانگ کرا

 

 ئەمە ئەوانەن کە لەسەر دنیا

 لە بۆ مردوویان شینیان ئەگێڕا

 

 کە هاتمە دەرێ لە ناو جەهەنەم

 زومرەی مەلائک جەمع بوون یەک دەم

 

 نوێژم بۆیان کرد بۆ فیرقەی مەلەک

 ئەمجار ڕۆیشتم بۆ شەشەم فەلەک

 

 ئاسمانی شەشەم یاقووتی سەوزە

 ناوی خالیصە بینای بەرزە

 

 دیتم پاوێک بەدەن مواوی

 لەوێ وەستاوە پڕ نوورە چاوی

 

 ڕیشی سپی بوو هەتاکو سەر سنگ

 وەستابوو عەینەن هەر وەکو خەدەنگ

 

 دەسا جوبرەئیل فەرمووی بزانە

کوڕی عیمرانە  )علیه السلام(ئەمە مووسایە   

 وەختێ چوومە لای سەلامم لێ کرد

 بە زەردەخەنە و خۆشی بانگی کرد

 

 فەرمووی محمد )صلى الله عليه وسلم(  ئەی حەبیب اللە

 بەنی ئیسرائیل وەها ظەن ئەبا

 

 کە من سەرداری ئەنبیایانم

 ئەمن سەروەری عێلی ئەوانم

 

 سەروەر هەر ئەتۆی سوپا سالاری

 لە دەشتی مەحشەر تۆ تاقە سواری

 

 حەبیبی حەقی پەروەردگاری

 شەفیعی فیرقەی گوناح کرداری

 

 ئیتر لەوێشا مەلەک صەفیان بەست

 نوێژم بۆیان کرد دوحام لێیان خواست

 

مائەمجار ڕۆیشتم بۆ حەوتەم سە  

 درووست کراوە لە دوڕی بەیضاء

 

 سوبحانە خودایە بینای غەریبە

 لەلای مەلائیک ناوی عەجیبە

 

 ژمارەی مەلەک هەر خوا دەزانی

 فریشتەی ئەوێ ناویان ڕۆخانی

 چیم ئەبیست لەوێ هەر سیڕەی قەڵەم

 هەر ئەیان نووسی ئەمری خوای ئەعظەم

 

 وەختێ بەڕاستا ئاوڕم داوە

دانراوەدیتم کورسیەکی نوورین   

 

 شەخشێ لە سەریا وەک شەمسی نەهار

جوانی قەط ناکرێ بەزارباسی   

 

 پشتی خۆی داوە بە بەیت و المعمور

 هەر چوار طەرەفی نوری عەلا نوور

 

(علیه السلامجوبرەئیل فەرمووی ئەمە ئادەمە )  

 شەفیە اللە یە باوکی عالەمە

 

 سەلامم لێ کرد جوابی داوە 

ناوەیاخوا بەخێر بێیت ئەی یاسین   

 

 سەروەری فیرقەی پێغەمبەرانی

 پشتو پەناهی ئەهلی عیصیانی

 

 خێر هەر لە تۆیە هەم لە ئوممەتت

 تا ڕۆژی مەحشەر بەرزە هیممەتت

 ﴿ باسی بیت المعمور ﴾

 

 لەپاشان چوومە ناو بیت المعمور

 طاق و پەنجەرەی نوری عەلا نوور

 

 چرای لە یاقووت هەر زەرد و سوورە

ە عەقڵ دوورەتەعریفئ جوانئ ل  

 

 لە سەر ئەم کەعبەیە مەککە دانراوە

 جیبریلی ئەمین وای خەبەر داوە

 

 مەلەک لە دەورەی خەریک طەوافن

 لە ژەنگی عیصیان بێگەرد و صافن

 

 منیش طەوافم وەکو ئەوان کرد

 لە زومرەی مەلەک پرسیارم دەکرد

 

 ووتیان پێش ئادەم دوو هەزار ساڵە

 طەوافی ئەکەن دەوری ئەم ماڵە

 

 حەفتا هەزار کەس لە کوللی ڕۆژان

 طەوافی ئەکەن ئەهلی عاسمان

 

 لە کوولی ڕۆژێ حەفتا هەزارێک

 ئەو نایەتەوە چە تاقە جارێک

 ﴿ باسی جیابوونهوەی جوبرەئیل )علیه السلام( له حهزرەتی محمد )صلى الله عليه وسلم( ﴾

 

 لەوێ جوبرەئیل ڕووی کردە لامە

 ئێرە لەبۆ من ئاخر مەقامە

 

ولاوەناتوانم بڕۆم ئیتر بە  

 دەنا ئەسووتێم بە نووری خواوە

 

 ئێمە هەموومان مەقام دیارین

 تەعیین کراوی خوای جەبارین

 

 وەهای فەرموویە نەبی عەدنانی

 گوێم لێ بوو ئەهات دەنگی غەیبانی

 

 خۆشەویستی من ئەحمەدی موختار

 مەلەی پێ بکەن لە بەحری ئەنوار

 

 هاوردن چوار مەلەک کورسیەکی منەوەر

یان فەرموو بچۆ سەردایان نا ووت  

 

 هەڵسام و چوومە سەر کورسی جوان

 وەها ئەڕۆیشت وەک تیر لە کەوان

 

 دەسا داخڵ بووم بە بەحری بیضاء

 نووری سپی بوو هەزار ماشاءاللە

 عەجائب دیتم یەک مەلائیکەت

 لەسەر ئەم بەحرە عەظیم و لخولقەت

 

 پێنج شەد ساڵ بە سواری چەسپان

ڕەهوانپێی طەی نەئەکرا بە ئەسپی   

 

 بەس مەسافەی ناوەندی شانی

 شتی وا گەورە هەر خوا ئەیزانی

 

 لەوێوە چوومە ناو بەحری خەضراء

 کە نووەی سەوزە هەزار ماشاءاللە

 

 لەوێشدا دیتم یەک مەلائیکەت

 اللە ئەکبەر عەظیم و لخولقەت

 

 گەر هەموو دونیا دانێ لەسەر شان

 لەلای وەهایە دەنکێکە مەرجان

 

ناو بەحری سەودائەوسا کە چوومە   

 بەحرێکی ڕەش بوو نعوذ بالله

 

 دڵ هاتە لەرزین ئارامم نەما

 ئەپاڕامەوە بە لوتفی اللە

 

 لەبۆم بنێرە دڵیک خوا

 لە بەحری ئەسوەد نەجاتم بدا

 یەکێک بانگی کرد یا محمدا )صلى الله عليه وسلم(

 ڕوو بکە لای من ڕۆحم بێ فیدا

 

 کاتێ ڕۆیشتم چووم بەلایەوە

ەسەلامم لێ کرد جوابی دایەو  

 

 ووتم ئەتۆ کێیت ئەی یاری یاران

 ووتی میکائیل مەئموری باران

 

 ووتم گەر وابێ پرسارم هەیە

 وەرامم دەوە گەر عیلمت هەیە

 

 گوتی بپرسە ئەمەی بزانم 

 جوابت پێ دەڵیم بەسەر چاوانم

 

 گوتم بۆچ ناوی تۆ میکائیلە

 بۆچی جوبرائیل ناوی جیبریلە

 

 بۆچ بە ئیسرافیل دەڵێن ئیسرافیل

بە عیزرائیل ئەڵێن عیزرائیل بۆچ  

 

 ووتی ئەوەلەن یا ڕەسول اللە

 کە ناوی ناوم میکائیل خوا

 

 من ئاو ئەپێوم بە کێلی قەدرەت

 ئەی دەم بە هەوران بۆ هەر مەملەکەت

 یەک مەلائیکەت لە سەر هەورانە

 بڵاویان ئەکات بۆ و ووڵاتانە

 

 کاتێ ئەمر بکات خودای مەنان

 لەو جێگایە ئەبارێ باران

 

 ووتم ئەم ڕەعدو ئەم برقە چینە

لەبۆم بەیانکە عیلمەل یەقینە   

 

 جوابی دا گوتی ئەی فەخری ئینسان

 مەلائیکەیە هەیە مەئمووری ڕەحمان

 

 یەک قەمچی پییە لە هەور ئەدا

 شریقەی لێوە دێت برووسکە ئەدا

 

 بە جیبریل بۆیە ئەڵێن جوبرەئیل

 جەبری پێداوە خودای جەلیل

 

ڵات تێکدانەمەئمووری مەسخ و وو  

 ڕەهبەری وەحی و ئەمری مەنانە

 

 ئەو تێکی داوە گەلێک وڵاتە

 ئەو تێکی داوە گەلێک قەڵاتە

 

 گوندی قەومی لوط لەلات ئیثباتە

 ئیتر ڕووخاندی خانوو قەڵاتە

 بەڵام عزرائیل قابیضە بۆ گیان

 هەر ئەو لێک دەکات دۆست و برایان

 

 ئیتر ڕۆیشتم لەلای میکائیل

ی ئیسرافیلهەتاکو هاتمە لا  

 

 کەچاوم پێ کەوت سەرم سووڕ دەما 

 عەقڵم پەشۆکا لەکاری خوا

 

 هەزار هەزاران هەر باڵی هەبوو

 یەک ملیۆن تەواو هەر سەری هەبوو

 

 لە کوللی سەرێک یەک ملیۆن دەمان

 لە کوولی دەمان یەک ملیۆن زمان

 

 بە هەر زوبانێک ئەنواعی لوغات

 ذیکری خوای ئەکرد دائیم و لئەوقات

 

ای چەقاندبوو لە ئەرزی حەوتەمپ  

 لەسەر شانی بوو عەرشی موعەظەم

 

 صور لە پێش چاوی نەصب کراوە

 چاوەڕوان ئەکا ئەمری خواوە

 

 کە پێی ئەمرکات دنیا خراوە

نیا تەواوە صور لێدە دنەفخی   

 بەقەدەر ڕۆحی مەخلوقی خودا

 صوریش ئەوەندە کونی واتێدا

 

 لەوحی مەحفوظی لەپێش چاوانە

هێندەی ئەرز و ئاسمانە پانایی  

 

ئەمجار ڕۆیشتم   )علیه السلام(بۆلای ئیسرافیل   

 سەلامم لێ کرد لەلای دانیشتم

 

 گوتم ئەی برای عەزیز و نازدار

 پێم بڵی لێرە تۆ چیتە کردار

 

 گوتی ئەی نەبی ئەحمەدی موختار

 لێرە ئەژنەوم کەلامی جەبار

 

 ئەژنەوم کەلام لە نزیک و دوور

لەسەر کێوی طور لیه السلام()عهەر وەکو موسا   

 

 کاتێکی ویستی شتێ درووست کا

 بە )کن فیکن( ئەمری پێ ئەکا

 

 ئەو شتە دیتەوێ بە تەواو بوون

)دەبێت(لەگەڵ یەکون )ببه( کەلیمەی قودسی کون   

 

 ووتم ئیسرافیل ئێرە کوێندەرە

 گوتی ئەی نەبی سەرت هەڵبڕە



39 
 

 

 سەرم بەرزکرد دیتم بەم چاوە

شی خودایەسەرم وا بەژێر عەر  

 

 هێندە نەمابوو شێت و حەیران بم

 بەوێنەی مەجنوون هەر سەرگەردان بم

 

 یەک کەڵەشێری لە نوور کراوە

 دیتم سەری خۆی لە عەرشی داوە

 

 لەپاشان دیتم یەک مەلائیکەت

 لەوێ وەستابوو بەسام و هەیبەت

 

 پرسیم ئەمانە چین وا کەریمن

 گوتی هەڵگری عەرشی عەظیمن

 

ەلائیک هاتنئەمجار کۆمەڵێ م  

 وام زانی ڕۆژ بوون لە برچ هەڵاتن

 

 هەموو هاتنە لام سەلامیان لێم کرد

 دەستیان کردە مل من و ماچیان کرد

 

 ووتیان بەخێر بێیت ئەی مانگی تابان

 هەر تۆی سەرکردەی عالی جەنابان

 

 هەستە بابڕۆین ڕەسوولی ئەنام

 پەردان لابدە بۆ ئەقدەس مەقام

انە دەسا ڕۆیشتم لەگەڵ ئەو  

 چەندەم لا دەدان پەردەی نیهانە

 

 حەفتا هەزاران پەردەی منەوەر

 نووری سپی بوون لێیان چوومە دەر

 

 حەفتا هەزاران پەردەی زۆمەرود

 لە نووری سەوزی حەزرەتی صەمەد

 

 حەفتا هەزاران پەردەی ئیستەبرەق

 حەفتا هەزاران سوندوسی بە شەوق

 

 حەفتا هەزاران پەردەی ظولمانی

ەتی هەر خوا ئەیزانیسام و دەهش  

 

 حەفتا هەزاران حیجابی عەنبەر

 حەفتا هەزاران لە میسکی ئەذفەر

 

 حەفتا هەزاران هەر جەبەروت بوو

 حەفتا هەزاران پەردەی قودرەت بوو

 

 بەینی هەر پەردەیە خۆ پێنج صەد ساڵە 

 سوبحانە لەو خوای خاوەن جەلالە

 

 ئەوسا کە چوومە حیجاب و لمەلەک

دانەری فەلەکسوبحانە لە خوای   

 لەوێوە چوومە حیجاب و لعیزەت

 سوبحانە لە خوی مەبدەئی حیکمەت

 

 لەوێوە چوومە حیجاب و لکەمال

 سوبحانە لە خوای بێ شوبهەو میثال

 

 ئەمجارە چوومە حیجاب و لقەهر

 سوبحانە لە خوای خاوەنی جەبر

 

 ئەوسا کە چوومە حیجاب و لبەقاء

 لەوێوە چوومە حیجاب و لعەلا

 

چوومە پەردەی کیبریا لەوێوە  

 ئەمجار گەیشتمە حوضوری خودا

 

 ئیتر صەد هەزار حیجاب لادرا

 مەجلیسی عوشاق موزەیەن کرا

 

 بەلای ڕاستم کە ئاوڕم داوە

 حەفتا هەزار صەف مەلەک وەستاوە

 

 دەست لەسەر دەستان زومرەی ئەدیبان

 بێ دەنگو خامۆش وێنەی غەریبان

 

 پەردەی جەلالیان کە هەڵئەداوە

ەزار قیطار مەلەک وەستاوەصەده  

 صەد هەزاری دی لە سوجدە دایە

 شەد هەزار لە ڕکوع پشتی چەمایە

 

 هەتا قیامەت حاڵیان وەهایە

 جەلال و کەمال هەر بۆ خودایە

 

 سەرم سوڕمابو عەقڵم پەرێشان

 دەسا بانگ کرا لەلایەن مەنان

 

 نەزیک بەرەوە لە من حەبیبم

 بۆ دەردەداران هەرخۆم طەبیبم

 

وقی عاشق منم ئەی نەبیمەعش  

 ڕەحمەت و سەلامی من لەسەرت  بێ

 

 دووبارە فەرمووی خودای ذی الجلال

 لێم نزیک ببە ئەی بەحرو لکەمال

 

 کە قاب قوسەین نزیک بووم لەخوا

 لە بەحری قودسا دڵ شەپۆلی دا

 

 شتێکی وام دی عەقڵی عاقڵان

 لێی حەیران ئەبوو عیلمی عالمان

 

واوەئەوە کە من دیم لەلایەن خ  

 بەیان کردنی ئیزن نەدراوە

 خودای عەظیم و خاوەن جەلالەت

 لەناوشانی دام بە دەستی قودرەت

 

 سوێندم بە اللە لەگەڵ لێدانی

 عیلمی ئەوەڵ و ئاخیرم زانی

 

 وا تێگەیشتم لە ئەرض و سەما

 هیچ کەس نەماوە هەر من و خودا

 

 شاری خامۆشان هاتە بەرچاوم

 لە بەحری عیشقا غەرق کراوم

 

 دووبارە فەرمووی خوای ئەکبەر

 گەلێک بەخێر بێی ئەی خەیرولبەشەر

 

 نەمزانی چی بڵێم لە خزمەت خودا

 چڵۆم سەلام کەم لە زاتی اللە

 

 ئیلهامم کرا بە التحیات

 لەگەڵ صەلەوات هەم طەیبات

 

 سەلامم لێ کرد بەم کەلیمانە

 جوابم پێداوە خودای مەنانە

 

 فەرمووی السلام علیک طاها

ۆ بێ ڕەحمەتی خودالەسەری ت  

ەجمووعی مەلەک ئەهلی سەماواتم  

 ووتیان کەلیمەی شەهادەت بە ئیثبات

 

 

 ﴿ باسی گفتوگۆی خودای تهعالا )جل جلاله( له گهڵ محمد )صلى الله عليه وسلم( ﴾

 

 ئەمجارە فەرمووی خودای ئەکبەر

 محمد واتۆم کرد بە پێغەمبەر

 

 پێغەمبەرێکی عەظیم و الشانی

 سەردارو گەورەی پێغەمبەرانی

 

حمەد ڕەحمەتەن لیلعالەمینیئە  

 ئەحمەد شەفیعەن لیلموذنیبینی

 

 ئەحمەد تۆ نەبای گەر بۆ تۆ نەبا

 خەلقم نەئەکرد من ئەرض و سەما

 

 ئەحمەد ئەمیر تەختی نبوەت

 خاتەم لئەنبیا ئەتۆی بە عیزەت

 

 ئەحمەد ئوممەتت چاترینی ئوممەت

 ئەمر بە چاکە ئەکەن بە شەوکەت

 

نەوێ ئەحمەد هەرکەسێ کە تۆی خۆش  

 دوژمنی منە منیش نامەوێ

 ئەحمەد هەرکەسێ تەصدیقت بکا

 پێشکەشی ئەکەم جەنات ول بەقا

 

 ئەحمەدی موختار جاهاتە گوفتار

 شوکری خودای کر بێ حەد و شومار

 

 فەرمووی ئیلاهی تکات لێ ئەکەم

 ئوممەتم نەبەی لە بۆ جەهەنەم

 

 تکات لی ئەکەم ئەی خودای کەریم

ی قەدیموەک ئوممەتانی ڕابردوو  

 

 ئوممەتم نەبێ مەیموون و بەراز

 لەناو ئوممەتان ببن سەرفراز

 

 تکات لێ دەکەم ئەی خودای بەعیزەت

 بنواڕە ئوممەتم بە نەظەری ڕەحمەت

 

 تکات لێ دەکەم ئەی خودای غەفوور

 ئوممەتم ببەخشە لە گوناه و فجور

 

 دووبارە فەرمووی خودای مەنان :

؟بەچاو دەم بینی ئەی فەخری ئینسان   

 

 ئەحمەد جا فەرمووی ئەی خوای لا مەکان

 بێ عەیب و بێ ڕەنگ بێ میثل و نوقصان

 بەچاو ناتبینم بە دڵ دیاری

 بۆ هەممو عالەم پەروەردگاری

 

 فەرمووی ڕاست ئەڵیی ئەتۆ ئەی ئەحمەد

 مالک الملوک منە هەم صەمەد

 

 کەسی بێ کەسان قاضی الحاجات

 منم خالقی ئەرض و سەماوات

 

ێک لە من طەلەب کاگەر کەسێ شت  

 یەقین دەیدەمێ بێ حەق و بەها

 

 هەرکەسێ بە ڕاستی پشتم پێ بدا

 دەست گیرۆی ئەکەم ئەی محمدا

 

 ئەحمەد بزانە تۆ لە کوێندەری

هەم پێغەمبەری عەبدی لە بۆ من  

 

 محمد فەرمووی نازانم ئەمن

 ئەوەی بزانم تۆی خالقی من

 

 ئەی خودای گەورە بە دەستی قودرەت

ادەم ڕۆیشتە جەنەتخەلقت کرد ئ  

 

 ئەمرت کرد لەسەر مەجموعی مەلەک

 سوجدەیان بۆ برد نوورانی فەلەک

 ئیبراهیمت کرد بە خەلیلی خۆت

 موسات هەڵبژارد تۆ بۆ گفتوگۆت

 

 ئیدریست دانا لە باغی جینان

 سەطوەتت دایە نەبی سولەیمان

 

 عیسات خەلق کرد تۆ بۆ گوفتارت

 چی دەدەی بە من فەصل و ئەنوارت

 

م پێشکەش دەکەی لە ئینعامی خۆتچی  

 چیت بۆ داناوم لە ئیکرامی خۆت

 

 خوداوەند فەرمووی ڕەسوولی ئەمین

 هەرچەند خەلقم کرد من ئادەم لە طین

 

 ئەتۆم درووست کرد لە نووری ذاتم

 لە تۆو ئەوانیش بێ موبالاتم

 

 ئەگەرچی ئیبراهیم خەلیلی من بی

 محمد خۆ تۆ بۆ من حەبیبی

 

ۆ گەورەترەمەعلوومە حەبیب خ  

 ئەمەی پێت ئەڵێم چاکی وەرگرە

 

 ئەگەر چی موسا کەلیمی طوورە

 بەڵام جێگای تۆ خۆ کێوی نوورە

 ئەگەر چی ئیدریس جێگای جینانە

 بەڵام جێگای تۆ ئەقدەس مەکانە

 

 بە داودم دا زەبوورو عیرفان

 بۆ تۆ ئەنێرم ئایاتی قورئان

 

 گەرچی سولەیمان خاوەن سەڵطەنەت

ە تۆ بۆ مزگەوتئەرضم کردووە ل  

 

 کەوثەرم داوە لەگەڵ شەفاعەت

 مانگی ڕەمەزان لەگەڵ غەنیمەت

 

 ئەمجا محمد فەرمووی ئەی خودا

 بە ئوممەتی من چی ئەکەی عەطا

 

 جوابی دایەوە خودای وەهاب

 حەفتا هەزار کەس لە ئەهلی عەزاب

 

 لە ئوممەتی تۆ لە ڕۆژی مەحشەر

 ئەیان بەخشم پێت ڕەسوولی ئەکبەر

 

فەرمووی میوانم شەوێپێغەمبەر   

 خوایە لە لوطفی تۆ زیادەم ئەوێ

 

 جوابی دایەوە خالقی ئەکبەر

 مژدە بێ لە تۆ ڕەسوولی ئەنوەر

 لە ئوممەتی تۆ هەرکەس بە یەک ساڵ

 گەر تۆبە بکات لە گوناه و ضیلال

 

 لەپێش مردنی لێی قوبوڵ ئەکەم

 ئەی بەخشم دەرحاڵ ڕەحمی پێ ئەکەم

 

ەنامهەمیسان فەرمووی سەیدی ئ  

 زیادەم دەوێ ئەی خودای عەلام

 

 جوابی دایەوە خودای تەعالا

 بە گەورەیی خۆم قەسەم بە اللە

 

 هەرکەسێ بە یەک مانگ لە پێش مردنیا

 لە ئوممەتی تۆ گەر تۆبە بکا

 

 لێی قوبوڵ ئەکەم بە غیززەتی خۆم

 بێبەشی ناکەم لە ڕەحمەتی خۆم

 

 هەمیسان فەرمووی ئەحمەدی موختار

ە لوتفی جەبارزیادەم ئەوێ ل  

 

 جوابی دایەوە خودای سەتتار

 فەرمووی السلام رەسوولی نازدار

 

 گەر کەسێ ببێ لە ئوممەتی تۆ

 پەشیمان ببێ لە گوناهی خۆ

 لەپێش غەرغەرەی تۆبەی ڕەوایە

 الحمد لله لوتفی خودایە

 

 ئازادیان ئەکەم لە ئوممەتی تۆ

 شەد هەزار موجریم هەر شەوی هەینۆ

 

ەعنی ڕەمەزانلە مانگی ڕۆژوو ی  

 لە ئوممەتی تۆ لە ئەهلی عیصیان

 

 کوللی شەوێکی هەزار گوناهکار

 ئازادیان ئەکەم ئاخر شەست هەزار

 

 گوناهی ئوممەتت یەک بە یەک هەیە

 بەڵام چاکەیان هەر یەک بە دەیە

 

 شوکر خودای کر ئەحمەدی موختار

 ئیرادەی واکرد ئەمجا بێتە خوار

 

 پێنج مانگ ڕۆژوو لە نوێژ پەنجا

 بۆ ئوممەتی ئەو موقەدەر کرا

 

 کە هاتەوە خوار گەیشتە موسا 

 گوتی بەخێر بێیت یاخوا موصطەفا

 

 موبارەکت بێ ئەی گەورەی عالەم

 ئەی تاقە گوڵی گوڵزاری ئادەم

 ئەمەت عەرض ئەکەم لێم وەرگرەوە

 گەلێک میللەتم بەسەر کردەوە

 

 ئینسان تابیعی نەفس و شەیطانە

نەمودارای میللەت گەلێ گرا  

 

 خوصوص ئوممەتت ئاخر ئوممەتە

 ئەم هەموو فەرزە لایان زەحمەتە

 

 وا مەصڵەحەتە لە خودای مەنان

 بپاڕییتەوە بۆت بکا نوقصان

 

 خوڵاصەی کەلام بە بیانو چەند جار

 لە خودا پاڕایەوە ئەحمەدی موختار

 

 هەتاکو کردیە یەک مانگ ڕەمەزان

 نوێژی کرد بە پێنج خالقی مەنان

 

ڕەسوولی خەلیل ئەمجار گەڕاوە  

 لەڕێگا گەیشت ئەو بە جوبرەئیل

 

 لە هاتنەوەدا سەیدی مەنان 

 مەیلی لەسەر بوو بچێتە جینان

 

 فەرمووی جوبرەئیل ئەمینی حەضرەت

 ئارەزووم وایە بچمە جەننەت

 ﴿ باسی ڕۆیشتنی حهضرەتی محمد )صلى الله عليه وسلم( بۆ جهنهت ﴾

 

 وەختێ محمد )صلى الله عليه وسلم( ڕۆیشت بۆ جەننەت

ولقەتدیتی مەلەکێ عظیم و ل خ  

 

 مەنبەعی نوورە مەظهەری شەوکەت

 لەسەر یەک کورسی لە درگای جەننەت

 

 سەلامی لێ کرد سەیدی عەدنان

 لەبەری هەڵسا جەنابی ریضوان

 

 ووتی بەخێربێیت نەبی موحتەرەم

 شەفاعەت خوازی ئەهلی جەهەنەم

 

 چوونە ژوورەوە بۆ باغی جینان

 دیتی ووردە بەرد لوئلوئو مەرجان

 

لە زەعفەران بوو خۆڵی لە میسک و  

 داری لەزێر و لە زیوی جوان بوو

 

 حەوت جۆگەی تێدا بوو پڕی لە ئاو بوو

 یەکێکیان شیر و یەکێ شەراو بوو

 

 یەکێ لە هەنگوین یەک لە سەلسەبیل

 سوبحانە خودای عەظیم و جەلیل

 ئیتر ئەوەی دڵ کە خۆشی بوێ

 چاویش پێی خۆش بێ حاضیرە لەوێ

 

ایەڕێگای جەننەت تەقوای خود  

 قورئانی مەجید وای خەبەر دایە

 

 بێ بەشمان نەکەی لە باغی جەننەت

 ئەی خودای گەورە خاوەنی ڕەحمەت

 

 وەختێک هاتمەوە گەڕامەوە دوا

 هەتاکو هاتمە ئاسمانی دونیا

 

 ئەمجا هاتمەوە مەکەی موکەڕەم

 دوعاخوازی کرد جیبریلی ئەعظەم

 

 گوتی تۆ لەلای قەبیلە و خزمان

یان کە بۆیانئەمانەی کە دیت بە  

 

 ووتم جوبرەئیل ئەی ڕۆح ول ئەمین

 باوەڕ ناکەن پێم فیرقەی موشریکین

 

 جوبرەئیل فەرمووی ئەی نەبی موختار

 تەصدیقت ئەکات پیاوێکی نازدار

 

 کە ئەبوبەکرە مەنبەعی ئیمان

 ناوی صیدیقە لە ئەرز و ئاسمان

 جوبرەئیل ڕۆیشت من چوومەوە ماڵ

 کە سەرنجم دا لە ماڵ و منداڵ

 

 کە دیتم چاویان لە شیرین خەوە

 زانیم میعراجم هەر لە ئەو شەوە

 

 بەڵێ بە لەحظەیەک سەید ول سادات

 گەڕرا مەجموعی هەموو سەماوات

 

 بینی ئەم ئاسمان هەتا ئەو ئاسمان

 پێنج صەد ساڵ ڕییە بێ شک و گومان

 

 سبەینێ لەخەو هەڵسا دەتوبرد

 باسی میعراجی بۆ خەلو بەیان کرد

 

ەموو هاتنە پێکەنینموشریکین ه  

 ووتیان شێت بووە بەدەست سەیاطین

 

 ئەمجا ئەبوجەهل مەلعونی غەددار

 ووتی بە قەومی لەعینی کوفار

 

 خۆ من ئەوەڵ جار پێم گوتن شێتە

 وا قشەکەی من گوتم هادیتە

 

 وەختێ کە فەرمووی ڕەسوولی ئەقدەس

 لەڕێوە چوومە بەیت ول موقەدەس

ینئەمجارە ووتیان فیرقەی موشریک  

 بۆمان تەعریفکە تۆ بەیتی ڕەنگین

 

 خودا ئەمری کرد بە ڕۆح ول ئەمین

 فەرمووی زوو هەڵسە بچۆ سەرزەمین

 

 بیت المقدس هەڵگرە ظاهیر

 ڕای بگرە لەلای سەیدی طاهیر

 

 جوبرەئیل ڕایگرت بە هەردوو دەستان

 لەلای محمد سەیدی عەدنان

 

 دارو دیواری هەموو بەیان کرد

نیشان کردطاقو پەنجەرەی هەموو   

 

 دووبارە فەرمووی فەخری ئینس و جان

 لەڕێگادا دیم قافڵەی کاروان

 

قەطاران لە فڵان جێیەقافڵەو   

 ماڵو کوتاڵیان لەو نەوعە پێیە

 

 چەند کەسێ لە بەنی مەخزووم لەگەڵدا

 حوشترێکی سووریش لە پێش قەطاردا

 

 وەختێ ڕۆژ هەڵات لە فڵانە ڕۆژدا

 قەطاری ئێوە دێتە ئەم عەردە

 موشریکین هەموو سەریان نەوی کرد 

 بوبەکری صیدیق تەصدیقی وی کرد

 

 ئەبوبەکر فەرمووی ئەی نەبی موختار

 لەمەش عەجیب تر گەر بکەی ئیظهار

 

 تەصدیقت ئەکەم سوێندم بە جەبار

 گەر بشمکوژن میللەتی کوفار

 

 ئەبوجەهلی مەلعون پیسی بێ ئیمان

 پیاوێکی دانا لەسەر ڕێی کاروان

 

ن ئەحمەدی موختارووتی بزانی  

 ڕاست ئەکا وەها دێتەوە قەطار

 

 چونکە زۆر دووربوو ڕیگاکەی قەطار

 لەو وەختە فەرمووی نەگەیشتە شار

 

 ڕۆژی حەبس کرد خودای کردگار

 قاصد بانگی کرد ئەوا هات قەطار

 

 ئەبوبەکر فەرمووی ئەی شەمس و نەهار

 قەطار و خورشید پێکەوە بوون دیار

 

شادان ئەصحابی ڕەسول بە خۆشی  

 زۆر سپاسیان کرد بۆ ذاتی یەزدان

 تاریخی ئیسلام وا ئەکا ئیظهار

 لەم موعجیزەدا موشریک چوار هەزار

 

 ئیمانیان هێنا بە فەخری ئەنام

 بە یەکجار هەموو زوو بوون بە ئیسلام

 

 الحمد لله گەیم بە موراد

 کە تەواوم کرد بە دڵێکی شاد

 

 باسی میعراجی سەید ول ئەنام

ی بێ بارانی سەلاملە سەر ڕۆح  

 

 بۆ ئال و ئەصحاب سەلام ئەنێرم

 مەجموعی ئیسلام بە خوا ئەسپێرم

 

 خوایە بم بەخشە هەم دایک و بابم

 هەموو ئیماندار خصوص ئەحبابم

 

 تاریخ هەزار و سێ صەد و حەفتا

 تەمەن بیست و یەک منداڵم ئێستا

 

 منیش سەلامم کوڕی محمد

 ئەصلەن حەیدەری ئەمجەد فەلئەمجەد

 

رکەس کە دیتی بۆ فاتیحایەکهە  

 تکاتان لێ دەکەم هێندەی دنیایەک

 شەو ڕەوی حەضرەتی محمد )صلى الله عليه وسلم( جەژنێکی

پیرۆزی ئیسلامە ، چونکە دانانی ئایین و ڕەفتاری    

 ئیسلامیەت لەم سەفە گەورەی حەضرەتی محمددا )صلى الله عليه وسلم(

 بنیات نرا ، پێویستە هەموو موسوڵمانێک بزانێ کە شەو

 ڕەوی حەضرەتی محمد )صلى الله عليه وسلم( جەژنێکی تکڕای ئیسلامە .

 جا لەبەر ئەمە منیش چەند هەڵبەستێکی ئایا ڕێک

 و ئایا نارێک مفادی ئەم شەوڕەویە عەضیمەتان 

 پێشکەش ئەکەم . تکا لە هەموو کورد زبانێک ئەکەم 

 بە چاوی عەصەمەت تەماشای بفەرموون لە حەفلاتی

 عمومی ئیسلامیدا بی خوێننەوە بۆ کوردزبان

 دیاری .

        

 دانەر    

 سلام حیدری

 

ت محمد )صلى الله عليه وسلم(  ئەم ﴾  ﴿لە سۆزی دڵمەوە لە مەدحی حصری

﴾شعرانەتان پێشکەش نی  ﴿  

 

 شەمسی بورجی اصطفا بولبولی باغی والضحی

 ئەی گوڵی گوڵزاری هدی جنابی احمد مصطفی

 گەوهەری تاجی ئەنبیا ڕەهبەری فیرقەی اصفیا

ی خودائەنوەری مەخلوق جەنابی ئەحمەد مصطفی  

 ئیمامی جەمعی قودسیان پشتو پەناهی عاصیان

 طاوسی باغی جەنەتە قومری حەدیقەی عیزەتە

 تاجی سەری رسالەتە جەنابی ئەحمەد مصطفی

 شەفیعی ڕۆژی مەحشەرە خاوەن مەقام و کەوثەرە

 شاری علومی حەیدەرە جەنابی ئەحمەد مصطفی

 مەنبەعی عیلم و حیکمەتە مەظهەری ڕۆژی شەوکەتە

 ڕەئیسی جەمعی میللەتە جەنابی ئەحمەد مصطفی

 

ن﴿
ا

﴾باغچەی گوڵ  

 

 خۆزگەم بە سەگی درگەهی بەطحای محمد )صلى الله عليه وسلم(

 ڕۆحم بە فیدای خاکی بەری پای محمد )صلى الله عليه وسلم(

 

 ئەی فەخری سەعادەت و ئەی نوری خودای

 قودسی هەموو حەیرانن و شەیدای محمد )صلى الله عليه وسلم(

عەرشی نبووەت شاهی عالمئەی پادشەهی   

 وەک ڕۆژە لەناو بورجی صەفاهای محمد )صلى الله عليه وسلم(

مەعانی ماتیاڕ هەڵگری دەریای مەقود  

 مەستی مەی هەڵمژی صەهبای محمد )صلى الله عليه وسلم(

 

 ئەی ڕەحمەتی کەونەین و مەنبەغی ئەنوار

 ئەی فەخری صەداقەت چیە سیمای محمد )صلى الله عليه وسلم(

 

 اشراوە لەبۆ نووری جەمالت هەو خورشید

 غەوغای مەلەک ئەم شەوی ئەسرای محمد )صلى الله عليه وسلم(

 

شەمعی شەبستان و ئەی قودوەی عالەمئەی   

 ئەی ڕەهبەری گوڵ شوعلەی دڵاوای محمد )صلى الله عليه وسلم(

 

بەطی ئەسرای خودایهکۆگای مەلەک مە  

 جەناتی بەقا ڕەوضەی واڵای محمد )صلى الله عليه وسلم(

 

 وەک ڕۆژی منەوەر لە ڕۆژی تاری بەهارا

 هەڵهاتو درەوشا یەدی بەیضای محمد )صلى الله عليه وسلم(

 

 ئەی غونچەی باغی ئەزەل دەست چنی عیرفان

 جانم بەفیدای ئەم قەدی ڕەعنای محمد )صلى الله عليه وسلم(

 

 فکری سەگی ئەصحابی کەهف ئەیکەم و ئەمما

 صەد شوکری خوا من سەگی دەرگاهی محمد )صلى الله عليه وسلم(

 

 ڕۆحم بە فیدات ئەی گوڵی گوڵزاری مەدینە

 ئاواتی ئیسلام نەرگسی شەهلای محمد )صلى الله عليه وسلم(

 

******بە عینایەتی خوا تەواو بوو*****



 

 

 

 

 

 

 

 

 

 

 

  

 

 

 

١٩٨٢لسنة  ٢٥٢المکتبة الوطنیة ببغداد رقم الایداع فی 

